




Mais antes de nada, agradeceriamos moito
saber como vos foi na xornada que pasastes no 
monte.

Para axudarnos a mellorar estas visitas, é 
fundamental coñecermos a vosa opinión. Para iso, 
pedímosvos que recortedes a última páxina deste 
caderno e nos digades nela todo o que queirades. 
Non é preciso que poñades o voso nome.

CON ESTE CADERNO 
IMOS REPASAR E 

AFONDAR EN 
CUESTIÓNS 

RELACIONADAS COS 
MONTES VECIÑAIS DA 

GALIZA E AS SÚAS 
COMUNIDADES

Ola!

Lembrades o que é unha Comunidade de 
Montes Veciñais en Man Común?

Traballade en grupo, anotando no encerado as ideas que lembredes sobre o que 
son este tipo de comunidades. Se non estades certas/os dalgunha delas, sinaládea, 
por exemplo cun interrogante.

Comezamos... 

Grupo de persoas dun lugar 
que:

-

-

Imos por partes:

Agora analizade as seguintes notas, riscando as afirmacións que vos parecen
erradas e ficando só coas que pensades que son certas. Se algunha das que 
considerades certas non a tendes no encerado, anotádea.

Os montes 
veciñais son da 
veciñanza dese 
lugar, non de 

persoas 
particulares nin  
de todo o mundo.

Como explicariades brevemente o que son a alguén que 
nunca escoitou falar delas? Para redactar esta parte 
podedes traballar en pequenos grupos ou de forma 
individual.

AGORA QUE XA 
TEMOS UNHA 

IDEA MÁIS CLARA 
DO QUE SON AS 

CMVMC...

ste tipo de montes, xestionados pola súa veciñanza, 
están moi presentes nos territorios do noroeste da 
península Ibérica (sobre todo da Galiza e norte de 
Portugal), como podedes observar no mapa. 

E

_____________
Como se chaman estes montes veciñais en Portugal?

Mais os montes veciñais non son exclusivos destas zonas. 
Se pesquisades, poderedes comprobar que son unha 
realidade tamén de Asturias, Zamora, Granada, Catalunya...

E PREGUNTO EU: CAL É 
A ORIXE DOS 

MONTES VECIÑAIS 
EN MAN COMÚN?

ISTORIA DOS MONTES VECIÑAIS EN MAN COMÚN

AS TERRAS SON DAS 
COMUNIDADES QUE 

VIVIMOS NELAS.
orixe dos montes veciñais 

remóntase a moitos milleiros de 
anos atrás, pois xa na Prehistoria 
os grupos humanos, que se 
organizaban en comunidades, 

utilizaban e aproveitaban de maneira colectiva
as terras nas que habitaban.
Unha persoa podía posuír de xeito individual
unha ferramenta, ou prenda de vestir, mais
non as terras nin os recursos naturais que eran
xestionados pola comunidade do lugar de
forma cooperativa. Eran, polo tanto, terras
comunitarias da veciñanza, como hoxe aínda
son os montes veciñais.

H

o noroeste peninsular isto 
seguiu sendo así até antes da 
chegada dos romanos. 
Naquel momento había no territorio
uns 4 mil castros: asentamentos con
zonas de vivenda fortificadas e cun
territorio por volta suficiente para 
satisfacer as necesidades da súa
comunidade. Cada comunidade era 
independente (ninguén mandaba
sobre elas), e as persoas que a 
formaban colaboraban, decidían
xuntas, xestionaban o seu territorio
e recursos e resolvían os conflitos dentro do grupo. Ademais, eran autosuficientes, é dicir, 
conseguían e producían todo o que precisaban para vivir. 

Durante a maior parte deste período, estas sociedades foron esencialmente cazadoras-
colleiteiras que se organizaban en pequenos grupos non xerarquizados baseados na
autosuficiencia, autonomía e prácticas igualitarias e cooperativas. Entre os anos 4500 e
2700 AEC*, coa Idade dos Metais, comezan novas formas de organización social, mais
estas continúan mantendo o control colectivo sobre os medios de produción.

*AEC: Antes da Era Común

s romanos serían os primeiros en 
poñer en perigo estas propiedades colectivas 
no territorio galaico. 

Chegaron coas súas forzas militares para controlar e 
explotar os seus recursos e as xentes, impoñendo a 
propiedade privada individual nos territorios que lles 
quitaban ás comunidades, e provocando grandes 
mudanzas políticas, sociais e económicas. 
Apareceron neste momento elites guerreiras nativas 
e grandes asentamentos de máis de 1000 
habitantes.
Mais, mesmo así, non foron quen de eliminar por 
completo as estruturas sociais galaicas, de maneira 
que a xestión comunitaria conseguiu sobrevivir. 

TODO ISTO É 
MEU, PORQUE O 

DIGO EU!

Por unha banda, nas zonas máis afastadas do viario e dos intereses extractivos romanos, a 
súa influencia foi escasa. E, por outra, as cidades e villae romanas sufrirían un constante 
asedio por parte das comunidades rurais indíxenas; este é o contexto no que os romanos 
constrúen estruturas defensivas como a muralla de Lugo.

colapso do Imperio romano na 
Gallaecia trae consigo a chegada dos 
suevos ao territorio galaico. 
Os suevos eran un pobo xermánico
procedente do centro de Europa (a 
actual Alemaña), do que chegarían
aquí unhas 30 000 persoas. Axiña se 
adaptaron aos modos de organización
comunitaria locais porque eran moi
similares aos seus propios. Crearon
multitude de aldeas, espalladas por 
toda a xeografía, que xunto aos 
anteriores asentamentos galaicos se 
organizaron no que se chamaron
repúblicas de xente libre, gobernadas
por asembleas veciñais.
As actuais asembleas das comunidades de montes veciñais teñen nesa figura medieval a súa 
orixe documentada, se ben non cabe dúbida que reunións similares deberon ser a base da 
gobernanza das comunidades galaicas durante milenios.

NÓS GOBERNAMOS E NÓS 
XESTIONAMOS AS TERRAS 
NAS QUE NÓS HABITAMOS.

5



AGORA TODAS ESTAS 
TERRAS SON NOSAS! 

SE AS QUEREDES 
SEGUIR UTILIZANDO, 

VAI SER PAGANDO, 
PAGANDO E 
PAGANDO.

Ese vínculo supuña que os  
señores asumían o dominio
directo das terras, 
arrendándollelas aos labregos a 
cambio do pagamento dun foro 
anual. Este sistema afectaba tanto 
aos bens de uso familiar, como 
leiras e casas, como aos bens 
veciñais colectivos (montes, 
muíños, fornos, eiras de mallar, 
etc.).           

o longo da Idade Media, estas estruturas de autogoberno estarían en constante 
tensión co sistema feudal, que deterioraría os seus poderes, especialmente despois da 
derrota fronte á nobreza nas Guerras Irmandiñas (1467-1469). 
A partir do século XII, a maioría das terras comunitarias serían incorporadas ao réxime 
feudal no proceso de ‘señoralización’ da terra, no que os labregos recoñecían un vínculo de 

vasalaxe cos “señores” (nobres ou eclesiásticos).

MOITAS DESTAS 
TERRAS PASAN A SER 

DO ESTADO E 
VENDERÉMOLAS MOI 
MOI CARAS. A XENTE 

LABREGA NON AS 
PODERÁ MERCAR E SÓ 

OS RICOS E 
PODEROSOS AS 

POSUIRÁN.

partir dos inicios do 
século XIX, o Estado pretendeu 
acabar co que quedaba do sistema 
comunitario, usurpando mediante 
as chamadas desamortizacións, 
enormes extensións de terras que 
orixinariamente eran veciñais. Esas 
terras usurpadas eran vendidas en 
poxas, privatizándose así nas mans 
dos ricos que as podían mercar, ou

AQUÍ VIMOS A 
PAGAR PARA QUE 
O MONTE VOLVA 

SER VECIÑAL.

o inicio do século XX, a 
veciñanza recorreu á redención foral
para recuperar as súas terras. Isto 
consistía en que as labregas e 
labregos facían un pagamento

eran xestionadas directamente a través da recentemente creada Administración Forestal do 
Estado.

único aos señores, pasando a ser donas das terras en lugar 
de ter que pagar cada ano o foro para poder utilizalas.
Non obstante, o Estado non recoñeceu os efectos da 
redención sobre os montes veciñais, considerándoos bens 
públicos. 

FÓRA DE AQUÍ, XENTE 
LABREGA! O MONTE É DO 

ESTADO E CON 
PIÑEIROS VAI SER  

PLANTADO. FÓRA TAMÉN 
O VOSO GANDO, SE NON 

QUEREDES SER 
CASTIGADOS.

urante a ditadura franquista, 
o Estado apropiouse dos montes 
veciñais e procurou expulsar 
definitivamente a veciñanza do 
monte para facer plantacións masivas, sobre todo de piñeiros. Isto supuxo a destrución do 
sistema agrosilvopastoril milenario das comunidades rurais, que era a base da súa 
subsistencia, pois o monte: provía de pastos para o gando, fertilizante para a agricultura,  
madeira, auga, pedra... Esta situación supuxo non só unha grave crise da sociedade rural, 
senón tamén o inicio da deterioración ambiental que se iría agravando até a actualidade.

O MONTE É NOSO, DA VECIÑANZA 
QUE NEL HABITA. 

A LOITA NON REMATARÁ 
MENTRES AS TERRAS NON VOLVAN 

ÁS SÚAS MANS.

pesar dos esforzos por destruír a 
propiedade veciñal ou comunitaria, estes 
nunca chegaron a alcanzar os seus 
obxectivos esperados, como evidencia a 
continuidade deste xeito de se relacionar 
co territorio en pleno século XXI. 
Mesmo que nos dous últimos séculos as 
terras comunitarias experimentaron na 

Galiza o que sen dúbida foi o maior retroceso da súa historia, hoxe aproximadamente un 
cuarto do territorio continúa sendo monte veciñal. 
A ditadura viuse forzada a recoñecer este tipo de propiedade colectiva en 1968, iniciándose 
o camiño complexo de recuperación da titularidade e xestión destes territorios que continúa a 
día de hoxe. Mais nestas recuperacións dos montes veciñais, as comunidades veciñais 
recibiron un monte totalmente degradado pola explotación forestal imposta, que nada tiña 
que ver cos usos milenarios que contribuían a un equilibrio ecolóxico. Recuperar este 
equilibrio e volver dotar de sentido as institucións comunitarias continúa sendo un dos 
maiores desafíos para as comunidades veciñais.

Hoxe, os montes veciñais ocupaban 
case             do territorio galego.

Para poder visualizar cal foi a perda de superficie durante este último 
período da Historia, imos imaxinar a superficie da Galiza como se fose un cadrado: 

Dividede agora este en 4 partes 
horizontais iguais e destacade unha. 
Indicade a fracción que representa.

CHEGOU O 
MOMENTO DE 

FALAR DE  
MEDIDAS, 

ENTÓN.

o texto sobre a historia dicíase o seguinte:

Aí apuntábase que os dous últimos séculos foran a etapa da Historia na que a superficie
total dos montes veciñais se viu diminuída de forma máis acentuada debido á usurpación e 
ás políticas de espolio dos diferentes gobernos.

N
“Mesmo que nos dous últimos séculos as terras comunitarias experimentaron
na Galiza o que sen dúbida foi o maior retroceso da súa historia, hoxe
aproximadamente un cuarto do territorio continúa sendo monte veciñal”.

Dividede este en 3 partes horizontais 
iguais e destacade dúas delas. Indicade

abaixo a fracción que representa.

Hai máis de dous séculos, os montes 
veciñais ocupaban          do territorio 
galego.                   

Comentade de forma grupal estes datos comparándoos e facendo as 
valoracións que consideredes oportunas.

DIS QUE OS MONTES 
VECIÑAIS OCUPAN 

HOXE  ¼ DO 
TERRITORIO DA 

GALIZA. MAIS, ISO 
CANTA SUPERFICIE É?

km² hm² dam² m² dm² cm² mm²

nidades de medida da superficie:U

Completade agora o seguinte cadro:

Para tentar visualizar o espazo que ocupan estas medidas, 
podemos representalas. Cales delas podedes representar no espazo 
que tendes a seguir? 

1 cm² =            mm²

1 dm² =             cm² =                   mm²

Representade no chan 1m².  E seguidamente medide os lados da aula para 
calcular os metros cadrados que mide a súa superficie. 

1 dam² =             m²

Se podedes, saíde a un patio, 
ximnasio, polideportivo... onde poidades
representar o decámetro cadrado.

A aula mide __________

1 hm² =                  dam² =                       m²

1 hectárea =                  áreas =                      centiáreas

Pasamos agora ao hm².  Cantos metros mediría cada lado dun cadrado que 
ten de superficie 1 hm²?

_____________

SABIADES QUE A 
MEDIDA MÁIS 

EMPREGADA HOXE 
PARA MEDIR ESPAZOS 
ABERTOS AMPLOS É O 

HECTÓMETRO 
CADRADO? 

NON ESQUEZAS 
DICIRLLES QUE O 

hm² SE 
CORRESPONDE COA 

HECTÁREA.

Agora completade:

= ==

E o km², para que se adoita empregar? Consultade cal é a superficie da 
Galiza.

__________________________________________________
__________________________________________________

so é! Lembrade que as chamadas medidas agrarias (empregadas para medir 
terreos) teñen as seguintes equivalencias: un metro cadrado é o mesmo que unha 
centiárea, un decámetro cadrado é o mesmo que unha área, e un hectómetro 
cadrado é o mesmo que unha hectárea. 

PASAMOS AGORA A 
ALGO BEN 

INTERESANTE. 
TENDES IDEA DO 

QUE É ISTO?

I

Medidas tradicionais É UN FERRADO, 
UNHA MEDIDA DE 

CAPACIDADE USADA 
PARA MEDIR 
CANTIDADES 

DE GRAN.

IMOS TER QUE PASAR 
A PÁXINA, QUE EU 
ESTOU BASTANTE 

PERDIDO. NON 
ESTABAMOS A FALAR 

DE MEDIDAS DE 
SUPERFICIE? 

1 km² =                   hm²

__________________________________________________________
__________________________________________________________
__________________________________________________________
__________________________________________________________
__________________________________________________________

VELAÍ O MÁIS 
INTERESANTE!

O FERRADO ACABOU 
SERVINDO TAMÉN 

PARA MEDIR 
SUPERFICIES. 

_________________________________________________________
_________________________________________________________
_________________________________________________________
_________________________________________________________
_________________________________________________________
_________________________________________________________
_________________________________________________________
_________________________________________________________
_________________________________________________________

POIS VAILLES TOCAR 
INVESTIGAR, A VER SE 

CONSEGUEN 
EXPLICARME A MIN 

COMO É ISO.

Procurade información sobre o ferrado tentando explicar esa dobre función: 
como medida de capacidade e como medida de superficie:

A cantos metros cadrados equivale o ferrado na zona na que vós vivides? 
Nomeade outras medidas de superficie tradicionais.

___________________________________________________
___________________________________________________

o século XVIII naceu na Galiza un tipo de escola 
organizada polas persoas labregas chamada escola de 
ferrado e que perduraría nalgúns lugares até a década de 
1970.

N
Procurade información sobre as escolas de ferrado e anotade aquí os aspectos

que consideredes máis relevantes:

A IMPORTANCIA DO 
BOSQUE AUTÓCTONO

SER OU 
NON SER, 
ESA É A 

CUESTIÓN!

Como todas as plantas, captan dióxido de carbono e producen osíxeno.

Fixan o solo, protexéndoo da erosión causada polas choivas ou 
o vento, e axudan a que o terreo funcione como unha esponxa
creando reservas de auga, que son fundamentais para a vida. 
Fixan tamén as marxes dos ríos.

Enriquecen os solos con materia orgánica. 
Regulan a temperatura dos bosques e dos ríos.

Proporcionan alimento e fogar á fauna nativa.

Debido á baixa combustión da súa madeira (non arde
con facilidade) e á retención de humidade no terreo,
axudan a frear os incendios.

Lucanus cervus

Identificade a árbore á que corresponden as seguintes fotografías e comentade 
en grupo outras características destas árbores:

mellor maneira de estudar a biodiversidade é saír a observala, non
vos parece?

Lembrade que para iso precisaredes roupa e calzado adecuado, auga,
un caderno (pode ser este), un lapis e unha regra. Se a maiores levades
unha lupa e con que tirar fotos, sería ideal.

No apartado de “caderno de monte” tendes fichas de recollida de
datos e tamén unha proposta de prego para a elaboración dun herbario.

A

Nas páxinas 22, 23 e 24 tendes unhas fichas de exemplo sobre catro árbores
autóctonas da Galiza: o carballo, o castiñeiro, o acivro e a abeleira. Poden servirvos para
consultar datos sobre esas especies.

_________ _________ _________ _________

________________________________________________________________

________________________________________________________________

________________________________________________________________

_______________________________________________________________

________________________________________________________________

ESPECIES EXÓTICAS INVASORAS

Investigade, ou deducide a partir dos deseños, cales son as 5 características 
que definen as especies exóticas invasoras (EEI) 

Procurade a definición de “alóctona” e anotade algúns exemplos destas 

especies que haxa na Galiza.

ESPECIES ALÓCTONAS

___________________________________________________
___________________________________________________
___________________________________________________
___________________________________________________
______________________________________________

Cando unha especie alóctona (ou exótica) é invasora?

AQUÍ VAI O 
DESAFÍO 
FINAL…

Organizádevos en pequenos grupos de 3 ou 4 persoas:

- Cada grupo pertencerá a unha comunidade diferente.

- Empregade a seguinte páxina para crear o plano da vosa aldea e do MVMC.

- Poñede un nome á vosa aldea.

- Sinalade as vosas casas no plano con algún terreo privado por volta. Todo o 
demais será monte veciñal que deberedes xestionar en comunidade. 

- Marcade algún curso de auga e algunha fonte.

- Podedes engadir algún elemento de patrimonio, como unha mámoa ou algún
petróglifo.

- Sinalade 2 problemas a afrontar que situaredes no plano, por exemplo: unha 
zona arrasada por un lume o ano anterior, unha zona de acacias, un vertedoiro 
ilegal de residuos de obras, ou calquera outro que se vos ocorra.

- Decidide cales son as condicións do resto do voso monte, pensando en usos 
sustentábeis que podedes estar a facer del, e sinalando as diferentes zonas no 
plano. Podedes inspirarvos no Atlas de boas prácticas de conservación 
comunitaria.

- Discutide como ides afrontar os dous problemas que sinalastes e valorade en
canto tempo poderían estar solucionados. 

- Finalmente, cada grupo expón aos demais as características do seu monte e as 
accións futuras que teñen pensado emprender.

Que monte queremos?

Moitas grazas por todo o traballo feito! 
Se no futuro vivides nun lugar onde haxa monte 
veciñal, estamos certas que daredes unha man para 
asegurar o seu futuro.

FICHAS DE ÁRBORES

Caderno
de monte



Elaborar un herbario é unha tarefa que require tempo. Aproveitando que as
actividades deste caderno foron pensadas para faceres en grupo, o ideal é organizarse
para que cada unha e cada un de vós se ocupe de elaborar o prego dunha planta
diferente. Desta maneira, todas aprenderedes como se fai, e entre todas xuntaredes unha
colección xa algo significativa. Isto non quere dicir que non o poidades facer de maneira
individual. Se alguén gusta especialmente desta actividade, o prego que elabore pode ser
o comezo da súa colección particular.

Imos distinguir varias fases para a elaboración do herbario:

- FASE DE OBSERVACIÓN E RECOLLIDA DE MOSTRAS
Aproveitando unha saída a un contorno natural, ou programando unha saída

específica para o recoñecemento de especies, levade o caderno para facerdes os
apuntamentos oportunos nas fichas correspondentes. Recollede as mostras necesarias
para o herbario das especies que consideredes (follas, sementes...). O ideal é facer esta
recollida antes de que as árbores caducifolias perdan as súas follas, pois as follas que
se recollan deben estar aínda verdes para que ao secalas fiquen o máis planas posíbel
sen romperen. Se tendes oportunidade de facer algunha foto da planta, poderedes
imprimila para incorporala no prego.

- FASE DE SECADO e DE PREPARACIÓN DO PREGO
As follas colócanse entre papel de xornal ben estiradas sobre unha superficie plana

e colócaselles un peso enriba. As follas dentro do papel de xornal poden meterse
nalgún libro que non se utilice, de maneira que se poden meter simultaneamente varias
mostras diferentes en distintas páxinas, poñendo despois outros libros enriba. Cada
dous ou tres días múdanse as follas de xornal para retirar a humidade. E en
aproximadamente 3 semanas estarán secas e prontas para incorporar ao prego.
Lembrade engadir unha pequena nota ao pé de cada mostra co nome da especie.

Mentres secan as follas prepárase o prego. A nosa proposta é empregar cartolinas
brancas de tamaño A3 que se dobran á metade a xeito de cartafol. A información que
recollades nel pode variar segundo o que acordedes na aula. Pasade ao prego as
observacións que anotásedes sobre a planta no voso caderno e completade a
información consultando libros ou na rede.

Engadimos un exemplo na seguinte páxina por se vos pode orientar.

- REMATE
En canto estean secas as mostras xa as podedes incorporar ao interior do prego.

Recomendamos a opción de empregar agulla e fío dando unhas pequenas puntadas en
dous ou tres puntos resistentes da mostra como método para fixalas á cartolina.

Proposta para a elaboración 
dun HERBARIO

